
  

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᓴᖅᑭᖅᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᖏᑦ ᐅᐃᒍᐃᕗᑦ ᐃᖃᓗᐃᑦ 

ᑐᐊᕕᖕᓇᖅᑐᒦᓐᓂᖓᓂ  
 

ᐃᖃᓗᐃᑦ, ᓄᓇᕗᑦ (ᐅᑐᐱᕆ 28, 2021) – ᓄᓇᕗᑦ ᒐᕙᒪᒃᑯᖏᑦᑕ ᒥᓂᔅᑕᖓ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᔩᓂ ᐃᕼᐊᓪᓗᐊᖅ, ᐅᓪᓗᒥ ᐅᐃᒍᐃᖅᑲᐅᕗᖅ 

ᑐᐊᕕᖕᓇᖅᑐᒦᓐᓂᖓᓂ ᐃᖃᓗᐃᑦ ᓄᕕᐱᕆ 9, 2021−ᖑᕋᓱᖕᓂᖓᓂ. ᑕᒪᓐᓇ ᐅᐃᒍᔭᐅᓂᖓ 

ᐱᕕᖃᕈᑕᐅᓂᐊᕐᐳᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐃᑲᔪᐃᓐᓇᕐᓂᖏ ᓄᓇᓕᐸᐅᔭᑦ ᐃᒪᖕᒧᑦ 

ᓴᓗᒻᒪᕐᓴᐃᓂᖏᓐᓂ ᐃᑲᔪᕐᓗᑎᒃᓗ ᓄᓇᓕᖕᓂᑦ ᐱᔭᐅᔭᕆᐊᓕᖕᓂᑦ.  

ᐅᓪᓗᒥᒧᑦ, ᓄᓇᕗᑦ ᒐᕙᒪᒃᑯᖏᑦ ᐃᑲᔪᖅᓯᒪᔪᑦ ᐃᖃᓗᖕᓂ ᓄᓇᓕᐸᐅᔭᒃᑯᓐᓂᑦ ᐃᒫᒃ: 

• ᓂᐅᕕᖅᖢᑎᒃ, ᐅᓯᔭᐅᑎᑦᑎᓪᓗᑎᒃ, ᑐᓂᐅᖅᑲᐃᓪᓗᑎᒃᓗ ᐃᒪᖃᐅᑎᓂ 

ᐃᒪᖃᕆᐊᖃᕐᓂᖏᓐᓄᑦ ᐃᖃᓗᖕᒥᐅᑦ. 

• ᐃᓕᐅᖅᑲᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᐃᒥᕐᒥ ᓇᒦᑦᑐᓐᓇᕐᑐᓂ ᐃᒪᖃᐅᑎᓂᑦ. 

• ᐅᓯᐸᒃᖢᑎᒃ ᐃᒪᖕᒧᑦ ᐳᓪᓚᒃᑕᐅᑎᓂ ᖃᑦᑕᓂᒡᓗ.  

• ᐱᑐᐃᓐᓇᐅᙱᑦᑐᑎᒍ ᖃᐅᔨᓴᐃᓪᓗᑎᒃ ᓴᓇᒪᓂᖓᓂᓪᓗ ᐅᑎᕐᑎᑕᐅᓇᓱᒃᖢᑎᒃ 

ᓄᓇᓕᐸᐅᔭᑦ ᐃᒥᖅᑕᕐᐸᖕᓂᖏᑦ. 

• ᕿᒥᕐᕈᓪᓗᑎᒃ ᐃᒥᖕᒧᑦ ᓴᓗᒻᒪᕐᓴᐅᑎᓕᕆᔾᔪᑎᒃ ᐋᖅᑭᒋᐊᕈᑎᒃᓴᓂᓪᓗ ᓇᓖᕌᒐᒃᓴᓂ.  

• ᐃᑲᔪᖅᑕᐅᔪᒪᓪᓗᑎᒃ ᒐᕙᒪᑐᖃᒃᑯᓐᓂᑦ ᐃᒥᖅᑕᕐᕕᒃᓴᒃᑲᓐᓂᕐᒥᑦ. 

ᒪᕐᕉᒃ ᐃᒪᕐᒥ ᓴᓗᒻᒪᕐᓴᐃᕖᑦ ᐃᓕᔭᐅᓂᐊᕐᑑᒃ ᐃᖃᓗᐃᑦ ᐃᒥᕐᑕᕐᕕᖓᓂ ᑕᓯᖕᒥᑦ 

ᓴᓗᒻᒪᕐᓴᐃᕙᒃᓗᑎᒃ ᖃᐅᔨᓴᕐᐸᒃᓗᑎᒃᓗ ᐃᒻᒥᖅᑐᐃᓚᐅᙱᓐᓂᖏᓐᓂᑦ. ᐃᒪᖃᐅᑎᑦ ᓱᓕ 

ᑐᓂᐅᖅᑲᐅᑕᐅᖃᑦᑕᕐᓂᐊᕐᑐᑦ ᐃᓄᖕᓄᑦ ᐃᒪᖃᐅᑎᖃᕐᕕᖕᓅᕐᑐᓄᑦ.  

ᓄᓇᕗᑦ ᒐᕙᒪᒃᑯᖏᑦ ᓱᓕ ᐱᓕᕆᖃᑎᖃᕐᓂᐊᕐᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᖃᓗᖕᓂ 

ᓄᓇᓕᐸᐅᔭᒃᑯᖏᓐᓂᓪᓗ ᐃᖏᕐᕋᓯᒋᐊᕐᓂᐊᕐᓗᓂᔾᔪᑦ ᑲᓇᑕᒥᐅᑦ ᐅᓇᑕᕐᑐᒃᓴᖏᓐᓂᑦ ᐃᒪᖕᒧᑦ 

ᓴᓗᒻᒪᕐᓴᐅᑎᖏᓐᓂᑦ ᓯᐊᒻᒪᒃᑎᕆᓂᖕᓂᓪᓗ ᐊᐅᓚᑕᐅᔪᓂ ᐃᖃᓗᖕᓂᑦ. 

ᑖᓐᓇ ᑐᐊᕕᖕᓇᖅᑐᒧᑦ ᑎᓕᓯᔾᔪᑎ ᐊᒃᑐᐊᓂᖃᖏᑦᑐᖅ ᑲᔪᓯᑎᑕᐅᔪᒥᑦ ᐋᓐᓂᐊᖅᑕᐃᓕᒪᔪᓕᕆᓂᖅ 

ᑭᒃᑯᑐᐃᓐᓇᕐᓄᑦ ᑐᐊᕕᕐᓇᖅᑐᒥᑦ ᐱᔾᔪᑎᒋᓗᒍ ᓄᕙᒡᔪᐊᕐᓇᖅ−19 ᐃᓄᒋᐊᓄ ᖃᓂᒪᓐᓇᖅ.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

